UPRAVA ZA INDIREKTNO OPOREZIVANjE UPUĆUJE
P O Z I V
zainteresovanoj javnosti na dostavu pisanih prijedloga i primjedbi na
Prednacrt Pravilnika o izmjenama i dopunama Pravilnika o primjeni Zakona o akcizama u Bosni i   Hercegovini
Uprava za indirektno oporezivanje, u skladu sa članom 75. Jedinstvenih pravila za izradu pravnih propisa u institucijama Bosne i Hercegovine („Službeni glasnik BiH“, broj 11/05, 58/14, 60/14, 50/17, 70/17 i 10/21) i članom 7. Pravila za konsultacije u izradi pravnih propisa („Službeni glasnik BiH“, broj 5/17), otvara proces javnih konsultacija o Prednacrtu Pravilnika o izmjenama i dopunama Pravilnika o primjeni Zakona o akcizama u Bosni i Hercegovini. 
Razlozi za izradu navedenog prednacrta pravilnika:

Obzirom da je donesen Zakon o izmjenama i dopunama Zakona o akcizama u Bosni i Hercegovini ("Službeni glasnik BiH", broj: 50/22) i da je istim propisano da je Upravni odbor dužan u roku od 60 dana od dana stupanja na snagu Zakona uskladi podzakonske akte za njegovo provođenje, bilo je neophodno provjeriti koje je to podzakonske akte potrebno uskladiti.
Navedenim izmjenama i dopunama pravilnika izvršeno je usklađivanje postojećeg Pravilnika o primjeni Zakona o akcizama u skladu sa izmjena Zakona o akcizama u BiH kojima se vrši izjednačavanje obaveze obračunavanja i plaćanja akcize na duvanske prerađevine sa ostalim akciznim proizvodima.

Pored navednih izmjena, a imajući u vidu da je u međuvremenu, Upravni odbor UIO usvojio izmjene Pravilnika o primjeni Zakona o PDV koje su, između ostalog, obuhvatale i izmjenu člana 78. Pravilnika koji se odnosi na način podnošenja PDV prijave gdje se, po usvojenim izmjenama, propisuje podnošenje PDV prijave uz upotrebu elektronskog potpisa (kvalifikovane potvrde) počev od poreznog perioda oktobar 2022. godine (dobrovoljno za obveznike iz kategorije velikih poreznih obveznika), to izmjenama pravilnika izvršeno propisivanje istovjetnog načina podnošenja akciznih (PDA) prijava, a sve kako bi se eliminisao dualizam, odnosno postigla jednoobraznost kod načina podnošenja PDV i PDA prijava.
Prednacrt navedenog pravilnika objavljen je na internet stranici: www.new.uino.gov.ba  i web aplikaciji „eKonsultacije“.

Pozivamo sve zainteresovane da, u roku od 15 dana od dana objavljivanja prednacrta na web aplikaciji „eKonsultacije, dostave eventualne pisane prijedloge i primjedbe na prednacrt navedenog pravilnika, putem web aplikacije „eKonsultacije“.

